
ოზურგეთის	მუნიციპალიტეტის	საკრებულოს	წევრის	დ.დარჩიას

ანგარიშის	მოსმენის	სხდომის	ოქმი
2022	წელი,	4	ნოემბერი

ქ.	ოზურგეთი
14.00-15.00	საათი

თავმჯდომარეობდა:	ლ.ბიგვავა,	მუნიციპალიტეტის	საკრებულოს	თავმჯდომარის
პირველი	მოადგილე.

ესწრებოდნენ	:	საკრებულოს	წევრის	ამომრჩევლები,	კოლეგები.

საკრებულოს	აპარატის	პასუხისმგებელი	პირები.

ანგარიშის	 მოსმენის	 დაწყებამდე,	 სხდომის	 თავმჯდომარე	 ლ.ბიგვავა	 მიესალმა
დამსწრეთ,	 ამომრჩევლებს	 -	 აღნიშნა,	 რომ	 მიმდინარეობს	 საკრებულოს
რეგლამენტით	გათვალისწინებული	მუშაობის	ერთ-ერთი	საპასუხისმგებლო	ეტაპი-
საკრებულოს	 წევრების	 მიერ	 წლის	 განმავლობაში	 გაწეული	 მუშაობის	 ანგარიშის
ჩაბარება.	 განაცხადა,	 რომ	 დ.დარჩია	 არის	 საკრებულოს	 მაღალი
პასუხისმგებლობის	მქონე	წევრი,	საკრებულოს	თავმჯდომარე.	მას	ყოველდღიური
კონტაქტი	 აქვს	 ამომრჩევლებთან,	 ზრუნავს	 მათი	 პრობლემების	 მოგვარებაზე.	 დ.
დარჩიამ	ისაუბრა	იმ	მნიშვნელოვან	საკითხებზე,	რომელთა	ინიცირება	მოხდა	მისი
უშუალო	 მონაწილეობით,	 რომლებიც	 მოიცავენ	 მუნიციპალიტეტის	 საქმიანობის
თითქმის	 ყველა	 მიმართულებას.	 მათ	 შორის	 აღსანიშნავია:	 ოზურგეთის
მუნიციპალიტეტის	 2022	 წლის	 ბიუჯეტის	 პროექტის	 რამოდენიმე	 პროგრამა	 /
ქვეპროგრამის	 ცალკეული	 მუხლები,	 მაგალითად,	 სოფლის	 მხარდაჭერის
პროექტების	 ის	 ნაწილი,	 რომლებიც	 ეხებოდა	 შიდა	 გზების	 რეაბილიტაციას;
სოციალური	 დახმარების	 წესში	 განხორციელებული	 ცვლილებების	 ცვლილებები,
რომელიც	 ეხება	 ონკო	 დაავადებულთა	 თანადაფინანსების	 ოდენობის
განსაზღვრას;	 საკრებულოს	 რეგლამენტში	 განხორციელებული	 2	 ცვლილებას;
მუდმივმოქმედი	 კომისიების	 დებულებების	 დაზუსტებას;	 კურორტ	 გომისმთის
განაშენიანების	 ტექნიკურ	 დავალებაში	 ასახულ	 პარამეტრებს,	 რომლებიც
სამუშაოს	 შემსრულებლის	 მიერ	 გათვალისწინებულია	 საკრებულოს	 სხდომაზე
დამტკიცებულ	 გომისმთის	 განაშენიანების	 კონცეფციაში;	 მუნიციპალიტეტის
ბიუჯეტში	შეტანილ	ცვლილებებს	ქალაქის	კეთილმოწყობის	პროექტების	ნაწილში;
ასევე,	გზების	რეაბილიტაციის,	მოსახლეობის	სასმელი	წყლით	უზრუნველყოფის,
გაზიფიცირების,	 ეკონომიკური	 საქმიანობის	 განვითარების	 ხელშეწყობის
პროგრამებში/ქვეპროგრამებში.	ქალაქ	ოზურგეთის	ცენტრის	კეთილმოწყობისა	და
რეაბილიტაციის	 პროექტებში,	 რომელთა	 განხორციელება	 უკვე	 დაიწყო,	 მისი
წინადადებით	 შეტანილი	 იქნა	 4	 ცვლილება,	 რომლებიც	 აისახა	 დამტკიცებულ
პროექტებში.

ამომრჩევლებმაც	 და	 კოლეგებმაც	 მაღალი	 შეფასება	 მისცეს	 წარმოდგენილ
ანგარიშს,	 აღნიშნეს,	 რომ	 იგი	 იყო	 საინტერესო,	 შეეხებოდა	 კანონმდებლობით
განსაზღვრულ	 ყველა	 სფეროს,	 ხაზი	 გაუსვეს,	 რომ	 დ.დარჩია	 მაღალი
პასუხისმგებლობით	 და	 პროფესიონალურად	 უდგება	 ყოველ	 პრობლემას,



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

კოლეგიურად,	 ურთიერთთანამშრომლობით	 აგვარებს	 მნიშვნელოვან	 საკითხებს,
წარმატებები	უსურვეს	მომავალ	საქმიანობაში.

გამოთქმულ	 შეფასებებს	დაეთანხმა	 სხდომის	თავმჯდომარე	ლ.ბიგვავა.	 აღნიშნა,
რომ	 ანგარიში	 სრულად	 პასუხობდა	 რეგლამენტის	 მოთხოვნებს,	 უსურვა
წარმატებები	მომავალ	მუშაობაში.

ამომრჩევლებისა	 და	 დამსწრეთა	 საერთო	 აზრით,	 სხდომის	 თავმჯდომარის
წინადადებით,	საკრებულოს	წევრის	ანგარიში	შეფასდა	დამაკმაყოფილებლად.

ლავრენტი	ბიგვავა

ოზურგეთის	მუნიციპალიტეტის	საკრებულო-
საკრებულოს	თავმჯდომარის	პირველი	მოადგილე

